
Global Ispat koksna industrija Lukavac

PRIMJER  
USPJEŠNE  
PRIVATIZACIJE

Global Ispat koksna in-
dustrija Lukavac (GIKIL) 
u posljednje vrijeme 
ističe se kao primjer  
najuspješnijeg modela 
investiranja i privatizira-
nja u BiH. Naime, nakon 
teške borbe sa svjetskom 
ekonomskom krizom 
u GIKIL-u, došlo je do 
stabilizacije proizvodnje. 
Rezultat je to zajedničke 
borbe menadžmenta 
i uposlenika kom-
panije koji je doveo do 
povećanja proizvodnje 
i izvoza koksa i svrstao 
GIKIL na prvo mjesto ne 
samo u Tuzlanskom kan-
tonu već i sjeveroistočnoj 
regiji BiH

Izvozni rezultati GIKIL-a u ovoj 
godini su na zadovoljavajućoj razi-
ni. Proizvodnja koksa i nusproduka-
ta od koksa, sirovog katrana i sirovog 
benzola, u potpunosti je plasirana 
na inozemno tržište. Također, kom-
pletna proizvodnja anhidrida male-
inske kiseline u GIKIL-u je plasirana 
na inozemno tržište. Ovo je dokaz 
da imamo kvalitetne proizvode koji 
su konkurentni na svjetskom tržištu, 

izjavio je za Poslovne novine zamje-
nik generalnog direktora GIKIL-a 
Faik Buševac.

Po njegovim riječima, za osam 
mjeseci ove godine, proizvodnja me-
talurškog koksa i nusprodukata od 
koksa se odvijala prema planu. 

- Peta koksna baterija je radila 
približno prema projektovanom ka-
pacitetu. Proizvodnja anhidrida ma-
leinske kiseline se odvijala u okviru 
plana, a bila je niža u odnosu na isti 
period 2009. godine zbog istrošeno-
sti kapaciteta katalizatora koji je za-
mijenjen u augustu ove godine. Sa 
novim katalizatorom, navodi Buše-
vac, očekuje se povećenje kapaciteta 
i stabilnost u proizvodnji. 

Svjetsko tržište koksa još uvijek se 
nije oporavilo od recesije, posebno u 
Evropi. Čeličane smanjuju proizvod-
nju čelika, a samim tim i potrošnju 

koksa. Upravo zbog toga, ističe Bu-
ševac,  koks koji se proizvodi u GIKIL-
u mora biti najbolje kvalitete, jer će 
mu samo tako  biti osiguran plasman 
na svjetsko tržište. Dodaje da su tom 
zadatku podređene sve aktivnosti u 
GIKIL-u. 

- Cjelokupna proizvodnja koksa 
se izvozi, a u proteklom periodu smo 
naš koks izvozili u Indiju i željezaru US 
Steel Smederevo u Srbiji približno oko 
po 50% za oba partnera. Također, 
plasman anhidrida maleinske kiseli-
ne na svjetskom tržištu ne bi trebao 
da ima problema i očekuje se prodaja 
cjelokupne proizvodnje - dodaje on.

Iako je kompanija prošle godine 
bila teško pogođena globalnom re-

BiH daje nadu 
inozemnim  
partnerima 

Država BiH je u tranziciji 
što je opće poznata činjenica. 
Zakoni BiH se konstantno pri-
lagođavaju zakonima Evrop-
ske unije i to je kontinuiran 
proces koji će trajati niz go-
dina. U odnosu na raniji peri-
od, i početak ugovora sa ino-
zemnim partnerom, stanje u 
privredi se dosta promijenilo 
nabolje. Država BiH daje ino-
zemnim partnerima svakim 
danom sve više nade da će se 
stanje popraviti, a zakonodav-
stvo dovesti na nivo zakono-
davstva Evropske unije. Sma-
tramo da je u ovom trenutku 
odnos države prema izvoznici-
ma dobar i da se kontinuirano 
poboljšava. 

GIKIL je imao konkretne 
primjere pomoći od države kod 
povezivanja staža radnicima za 
dugovanja iz ranijeg perioda, 
sugeriranju Željeznicama za 
prevoz tereta, registraciji uno-
šenog kapitala, kao i pomoći 
kod dobijanja personalnih do-
kumenata za strane državlja-
ne koji su uposleni u GIKIL-u, 
te niz drugih aktivnosti, ističe 
zamjenik generalnog direktora 
GIKIL-a Faik Buševac.

cesijom kada su njen rad i sudbina 
više od 1.000 zaposlenih radnika bili 
dovedeni u pitanje, GIKIL je uspješ-
no prebrodio krizu, a da pri tome 
ne otpusti nijednog radnika. Što je 
najvažnije, pozitivan trend u GIKIL-
ovoj proizvodnji se direktno odrazio 
na stabilizaciju plata radnika koje se 

isplaćuju redovno i prema dogovoru 
koji je postignut sa sindikatom ove 
kompanije.

- Postoje planovi za povećanje 
proizvodnje koksa izgradnjom nove 
koksne baterije sa najnovijom teh-
nologijom proizvodnje koksa, a re-

alizacijom ovog plana došlo bi do 
povećanja GIKIL-ove proizvodnje i 
što je najbitnije otvaranja novih rad-
nih mjesta i dodatnog zapošljavanja, 
kaže zamjenik generalnog direktora 
GIKIL-a Faik Buševac.

S. NIKOLIĆ

Brčko Distrikt BiH

IZVOZ 71,8 MILIONA KM 
Ukupan izvoz robe iz Brčko Dis-

trikta BiH, u prvih šest mjeseci ove 
godine, dostigao je vrijednost od 
71,8 miliona KM, dok je uvoz u istom 
periodu iznosio 161,3 miliona KM, 
pokazuju podaci Agencije za stati-
stiku BiH. Šefica brčanske isposta-
ve Senija Fačić rekla je da je time 
ostvarena stopa pokrivenosti uvoza 
od 44,5 posto, što, u poređenju sa 
pokrivenošću iz 2009. godine, kada 
je ona iznosila 39,3 posto, ukazuje 

na poboljšanje spoljnotrgovinskog 
poslovanja u Distriktu.

U prošloj godini je najviše izve-
zeno sirovina, u vrijednosti od 21 
milion KM. Plasman na strano trži-
šte za netrajne robe široke potroš-
nje naplaćen je sa 79,6 miliona, 
trajni proizvodi 6,4, a kapitalni pro-
izvodi 3,4 miliona KM. U istom pe-
riodu uvoz sirovina bio je trostruko 
veći, a za netrajne proizvode iz ino-

stranstva plaćeno je 118,5 miliona.  
Izvoz iz Brčko Distrikta uglavnom je 
orijentisan na razvijene i zemlje u 
razvoju. Tako je u Austriju izveze-
no robe u vrijednosti od 15 miliona, 
u Njemačku 10, Italiju četiri, Tursku 
oko sedam i Sloveniju oko šest milio-
na konvertibilnih maraka. Prema ze-
mljama u razvoju, odnosno u Srbiju i 
Hrvatsku prošle godine izvoz je izno-
sio po 33 miliona, te u Crnu Goru 
samo 1,6 miliona KM.


